Adroddiad Sector 2023 - 2024

Gwaith ieuenctid

Darparwyr GI

Cynhaliom beilot o’n trefniadau
newydd mewn dau ddarparwyr,
sef un darparwr cenedlaethol yn
y sector gwirfoddol ac un
darparwr awdurdod lleol.

Arolygiadau craidd

Nifer yr arolygiadau: Cynhaliwyd
2 arolygiad craidd peilot yn ystod
2023-2024.

Un awdurdod lleol:

Adroddiad arolygu Gwasanaeth

leuenctid Bro Morgannwg 2024
[lyw.cymru

Un corff gwirfoddol cenedlaethol:

Adroddiad arolygu Clybiau

Bechgyn a Merched Cymru 2024
[lyw.cymru

Crynodeb

Nifer y bobl ifanc

Roedd 81,293 o aelodau
cofrestredig o ddarpariaeth y
sector gwaith ieuenctid statudol
yn 2023-2024. Fodd bynnag,
mae miloedd yn fwy o bobl ifanc
yn cymryd rhan mewn
gweithgareddau sy’n cael eu
cynnal gan y sector gwirfoddol.

Astudiaethau achos

Nifer yr astudiaethau achos: 0

Darpariaeth

Caiff gwaith ieuenctid ei gyflwyno
mewn ystod eang o leoliadau a
mannau ledled Cymru, wedi’i
lywio gan anghenion a
diddordebau pobl ifanc a medrau
gweithwyr ieuenctid. Mae Estyn
yn arolygu gwaith ieuenctid sy’'n
digwydd mewn lleoliadau a
ariennir yn gyhoeddus sy’n cael
eu cynnal gan y sector gwirfoddol
ac awdurdodau lleol.

Gweithgarwch dilynol

Nid oes unrhyw un mewn
categori gweithgarwch dilynol.

Mae darparwyr gwaith ieuenctid yn cynnig cymorth addysgol a bugeiliol i ystod eang o bobl ifanc. Mae
darpariaeth yn amrywio’n fawr, o sesiynau targedig mewn addysg ffurfiol i glybiau ieuenctid

cymunedol ac o waith ar y stryd lle mae pobl ifanc yn ymgynnull i gymryd rhan mewn chwaraeon i
glybiau wedi'u seilio ar weithgareddau. Y llinyn cyffredin yw bod yr holl weithgareddau hyn yn
canolbwyntio ar bobl ifanc ac mae anghenion a safbwyntiau pobl ifanc wrth wraidd arlwy a
chynlluniau’r ddarpariaeth.

Darpariaeth a dysgu

Yn y sesiynau yr ymwelwyd a nhw, roedd gweithwyr ieuenctid yn helpu ac yn arwain pobl ifanc mewn
sesiynau targedig ac agored i ddod yn fwy gwydn ac ennill y medrau, y wybodaeth a’'r agweddau i
gefnogi eu datblygiad personol ac addysgol eu hunain. Roedd pobl ifanc yn cyfrannu’n gadarnhaol at
weithgareddau ac yn elwa ar gyfleoedd amrywiol, fel crefftau a gweithgareddau chwaraeon, i
ddatblygu eu potensial personol a chreadigol wrth ddysqu i fynegi eu hunain.

Roedd Ilawer o bobl ifanc yn dysgu am bwysigrwydd cyfranogiad cadarnhaol mewn cymdeithas. Trwy
weithgareddau gwleidyddol gwerthfawr, fel fforymau ieuenctid, roeddent yn datblygu’n ddinasyddion
gweithgar a chydwybodol. Er enghraifft, roedd y prosiect ‘Coda dy Lais’ yn cefnogi pobl ifanc ar y
cyrion yn dda i fagu hyder a chyd-ddatblygu gwefan gyda gwybodaeth am sut gall pobl ifanc gymryd
rhan mewn prosesau democrataidd.

Ar draws y darparwyr a arolygwyd, roedd pobl ifanc yn gwella eu dealltwriaeth o bwysigrwydd cyd-
barch a goddefgarwch ac yn datblygu’'r medrau cymdeithasol i ryngweithio’n llwyddiannus a phobl
eraill.




Mewn nifer o brosiectau targedig yr ymwelwyd a nhw, daeth llawer o bobl ifanc yn fwy hyderus wrth
fynegi eu safbwyntiau a chymryd mwy o gyfrifoldeb am eu dewisiadau personol eu hunain. Ym
mhrosiect Ei Llais Cymru, datblygodd menywod ifanc yn hyrwyddwyr cydraddoldeb ac yn eiriolwyr
dros ferched yn eu cymuned. Datblygodd y prosiect arweiniad ac adnoddau defnyddiol i hybu
ymwybyddiaeth menywod ifanc o faterion a allai effeithio ar eu diogelwch a'u lles.

Roedd gweithwyr ieuenctid yn y ddau ddarparwr yn ymroddedig ac yn frwdfrydig ac yn cynnig
cymorth gwerthfawr i ddemograffig eang o bobl ifanc, gan gynnwys rhai bregus a’r rhai yr oedd
angen cymorth ychwanegol arnynt. Roedd staff yn cynnwys pobl ifanc yn dda mewn gweithgareddau
a oedd yn fuddiol i'w datblygiad personol ac addysgol a’'u lles. Roedd hyn yn helpu’r bobl ifanc i
ddatblygu’r medrau rhyngbersonol a oedd yn eu galluogi i fwynhau ac elwa ar ryngweithio a
chyfoedion ac oedolion. Roedd ansawdd ac ystod y ddarpariaeth yn dda yn y ddau ddarparwr. Fodd
bynnag, at ei gilydd, roedd y gallu i fanteisio ar ddarpariaeth cyfrwng Cymraeg yn gyfyngedig ac nid
oedd gan staff Cymraeg eu hiaith yr hyder na chyfeiriad strategol gan arweinwyr a rheolwyr o ran 'y
ffordd orau i ddefnyddio eu medrau Cymraeg a phobl ifanc.

w



Arwain a gwella

Roedd arweinwyr a rheolwyr yn y ddau ddarparwr yn sicrhau bod pobl ifanc wrth wraidd eu cynllunio
strategol. Roedd ganddynt weledigaeth glir ar gyfer sut i gefnogi pobl ifanc i ddod yn aelodau
gweithgar o gymdeithas a allai gyfranogi'n adeiladol yn eu cymunedau. At ei gilydd, roedd arweinwyr
yn darparu datblygiad proffesiynol parhaus gwerthfawr a pherthnasol i weithwyr a oedd, yn ei dro, yn
helpu i ddenu a chadw gweithlu & chymwysterau proffesiynol. Fodd bynnag, mewn un darparwr, nid
oedd gwybodaeth am ansawdd darpariaeth uniongyrchol ac anghenion datblygu staff yn cael ei
chasglu’n ddigon systematig i lywio blaenoriaethau, hyfforddiant a chymorth.

Gweithgarwch dilynol
Nid oedd angen gweithgarwch dilynol ar unrhyw ddarparwyr.

Trosolwg argymhellion

e Cafodd y ddau ddarparwr argymhellion yn ymwneud a'r angen i ddatblygu darpariaeth gwaith
ieuenctid cyfrwng Cymraeg a dwyieithog yn strategol.

e Cafodd un darparwr argymhellion i sicrhau defnydd mwy systematig o wybodaeth rhwng y

darparwr canolog a chlybiau cysylltiedig i gefnogi materion sy’'n codi ac anghenion hyfforddiant yn
well.




